
PREGHIERA di  UN MATTINO di PRIMAVERA 

( 2 maggio 2015 ) 

 

S’eri lì bel quiet in Gesa a dì i me orazion 

Ch’è vegnu dent un por fioeu foeura de melon 

E ‘l s’è miss a girà tuti i altarit 

E a pizzà chì e là i so lumit 

Intanta el parlava fort in de per lu 

Ma ‘s ‘el diseva la capiva domà el bon Gesù! 

Mì scorlivi ‘l co e pensavi dent de mi     

Che sem minga tant divers de quel por om lì.  

 

La nostra Gesa l’è antica: chissà se n’hà vedu   

E pur l’è semper chi, coi gross colon che la tegnen su.  

La g’ha i mur che paren ‘na forteza 

Per dà l’idea che denter se troeuva sicureza;   

Forse l’è per quest che l’è come un port de mar 

Che tanti che sofeghen troeuven dent un ripar. 

   

O Signor: derv i brasc a tanta soferenza     

T’el set che de Ti podom no fa senza 

E dagh a tràa a la Tua Mama che la prega per num 

Fa che de tuta ‘sta pora gent vaga perdu nessun.     

 

Amen.  

         Don Arnaldo  


